
Exploring the Ancient Path in the Buddha’s Own Words  
Lesson 3.5.7 

 
 
 

Rūpādivaggo 
 

Evaṃ me sutaṃ– ekaṃ samayaṃ bhagavā sāvatthiyaṃ viharati jetavane 

anāthapiṇḍikassa ārāme. Tatra kho bhagavā bhikkhū āmantesi– “bhikkhavo”ti. “Bhadante”ti 

te bhikkhū bhagavato paccassosuṃ. Bhagavā etadavoca– 

“Nāhaṃ, bhikkhave, aññaṃ ekarūpampi samanupassāmi yaṃ evaṃ purisassa cittaṃ 

pariyādāya tiṭṭhati yathayidaṃ, bhikkhave, itthirūpaṃ. Itthirūpaṃ, bhikkhave, purisassa 

cittaṃ pariyādāya tiṭṭhatī”ti. Paṭhamaṃ. 

“Nāhaṃ, bhikkhave, aññaṃ ekasaddampi samanupassāmi yaṃ evaṃ purisassa 

cittaṃ pariyādāya tiṭṭhati yathayidaṃ, bhikkhave, itthisaddo. Itthisaddo, bhikkhave, 

purisassa cittaṃ pariyādāya tiṭṭhatī”ti. Dutiyaṃ. 

“Nāhaṃ, bhikkhave, aññaṃ ekagandhampi samanupassāmi yaṃ evaṃ purisassa 

cittaṃ pariyādāya tiṭṭhati yathayidaṃ, bhikkhave, itthigandho. Itthigandho, bhikkhave, 

purisassa cittaṃ pariyādāya tiṭṭhatī”ti. Tatiyaṃ. 

“Nāhaṃ, bhikkhave, aññaṃ ekarasampi samanupassāmi yaṃ evaṃ purisassa cittaṃ 

pariyādāya tiṭṭhati yathayidaṃ, bhikkhave, itthiraso. Itthiraso, bhikkhave, purisassa cittaṃ 

pariyādāya tiṭṭhatī”ti. Catutthaṃ. 

“Nāhaṃ, bhikkhave, aññaṃ ekaphoṭṭhabbampi samanupassāmi yaṃ evaṃ purisassa 

cittaṃ pariyādāya tiṭṭhati yathayidaṃ, bhikkhave, itthiphoṭṭhabbo. Itthiphoṭṭhabbo, 

bhikkhave, purisassa cittaṃ pariyādāya tiṭṭhatī”ti. Pañcamaṃ. 

“Nāhaṃ, bhikkhave, aññaṃ ekarūpampi samanupassāmi yaṃ evaṃ itthiyā cittaṃ 

pariyādāya tiṭṭhati yathayidaṃ, bhikkhave, purisarūpaṃ. Purisarūpaṃ, bhikkhave, itthiyā 

cittaṃ pariyādāya tiṭṭhatī”ti. Chaṭṭhaṃ. 

“Nāhaṃ, bhikkhave, aññaṃ ekasaddampi samanupassāmi yaṃ evaṃ itthiyā cittaṃ 

pariyādāya tiṭṭhati yathayidaṃ, bhikkhave, purisasaddo. Purisasaddo, bhikkhave, itthiyā 

cittaṃ pariyādāya tiṭṭhatī”ti. Sattamaṃ. 

“Nāhaṃ, bhikkhave, aññaṃ ekagandhampi samanupassāmi yaṃ evaṃ itthiyā cittaṃ 

pariyādāya tiṭṭhati yathayidaṃ, bhikkhave, purisagandho. Purisagandho, bhikkhave, itthiyā 

cittaṃ pariyādāya tiṭṭhatī”ti. Aṭṭhamaṃ. 

“Nāhaṃ, bhikkhave, aññaṃ ekarasampi samanupassāmi yaṃ evaṃ itthiyā cittaṃ 

pariyādāya tiṭṭhati yathayidaṃ, bhikkhave, purisaraso. Purisaraso, bhikkhave, itthiyā cittaṃ 

pariyādāya tiṭṭhatī”ti. Navamaṃ. 

“Nāhaṃ, bhikkhave, aññaṃ ekaphoṭṭhabbampi samanupassāmi yaṃ evaṃ itthiyā 

cittaṃ pariyādāya tiṭṭhati yathayidaṃ, bhikkhave, purisaphoṭṭhabbo. Purisaphoṭṭhabbo, 

bhikkhave, itthiyā cittaṃ pariyādāya tiṭṭhatī”ti. Dasamaṃ. 

Aṅguttaranikāyo, Ekakanipātapāḷi 

*** 

gandha  smell, fragnance 

pariyādāya indecl.  taking all round, taking hold of,  overpower 

2. pariyādāya:      indecl.  taking all round, taking hold of, 

                                            0-exhausts ; takes up in a excessive degree .               

  0- exhausting, over powering, enticing, taking hold of,  

  0- losing control over, giving out;;         

 

 

 
 


